
Umsögn vegna aðalskipulagsbreytingar við Tunguvirkjun í Rangárþingi ytra 
 
Rangárþing ytra óskar eftir umsögn Rangárþings eystra, dags. 12. nóvember 2025, vegna breytinga 
á landnotkun í aðalskipulagi sveitarfélagsins vegna fyrirhugaðrar virkjunar í landi Keldna, þar sem 
gert er ráð fyrir að landnotkun virkjunarsvæðisins verði breytt í iðnaðarsvæði. 

 
Rangárþing eystra hefur kynnt sér fyrirhugaða framkvæmd og gerir eftirfarandi athugasemdir og 
ábendingar: 

Vatnsból (VB2) 
Vatnsból Hvolsvallar og nágrennis (VB2) er í nágrenni við fyrirhugaða framkvæmd. Lögð er rík 
áhersla á að framboð og gæði neysluvatns verði ekki raskað á neinn hátt. Tryggja þarf að gæði 
neysluvatns haldist óbreytt og séu tryggð til framtíðar. Mögulega er þörf á frekari rannsóknum til að 
staðfesta þetta. 

Hverfisvernd(4) 
Árbakkinn, sem tilheyrir Rangárþingi eystra, er skilgreindur sem hverfisverndarsvæði (4). Það þýðir 
að tryggja skal frárennsli og aðgengi með bökkum. Forðast skal framkvæmdir og rask á svæðinu 
nema í nánu samráði við sveitarfélagið, Umhverfisstofnun og/eða Náttúrufræðistofnun Íslands. 
Gæta skal þess að árbakki innan Rangárþings eystra verði ekki fyrir raski. 

 
Vatnsvernd grannsvæðis 

Svæðið  er skilgreint sem vatnsvernd grannsvæðis þar sem taka skal mið af reglugerð um varnir gegn 
mengun vatns, með vísan í 13.gr. 796/1999. 

 
Aðrir umsagnar aðilar 

Sveitarfélagið bendir á að umsagnir Orkustofnunar, Fiskistofu og Veiðifélags Eystri-Rangár eigi við 
um fyrirhugaða framkvæmd. Sveitarfélagið hvetur framkvæmdaraðila og Rangárþing ytra til að 
kynna sér reglugerð nr. 61/2006 um framkvæmdir í lax- og silungsám. 

 
Rangárþing eystra gerir ekki frekari athugasemdir eða ábendingar. Sveitarfélagið óskar eftir að vera 
upplýst um framvindu verkefnisins í heild sinni. 

